
Kung kailangan mo ang abisong ito at/o iba pang dokumento mula sa Plan sa ibang alternatibong porma tulad ng mas malalaking letra, Braille, o pormang elektroniko, o kung gusto mo ng tulong sa pagbasa ng dokumento, mangyaring kontakin ang Plansa pamamagitan ng pagtawag sa telephone number.
KUNG HINDI KA SUMASANG-AYON SA DESISYONG GINAWA PARA GAMUTIN ANG IYONG KARAMDAMAN SA KALUSUGANG PANGKAISIPAN O PROBLEMA SA BISYO, PAGGAMIT NG ANUMANG GAMOT O INUMING NAKAKALASING, MAAARI KANG MAGSAMPA NG APELA O APPEAL.  KASAMA ANG APELANG ITO SA IYONG NAKAHAIN O NAKA-FILE NA PLANO.  

PAANO MAGSAMPA NG APELA O APPEAL

Mayroon kang 60 araw para magsampa ng apela mula sa petsa ng sulat na ito tungkol sa “Abiso ng Pagpapasiya Hinggil sa Kawalan ng Benepisyo (Notice of Adverse Benefit Determination).” Kung kasalukuyan kang sumasalalim sa gamutan, dapat kang humiling ng iyong apela sa loob ng 10 araw mula sa petsa ng sulat na ito O bago ang nakasaad na petsa ng katapusan ng mga serbisyo sa iyong Plano. Dapat mong banggitin na nais mong ipagpatuloy ang gamutan kapag nagsampa ka ng iyong apela. 
Makakapagsampa ka ng iyong apela sa pamamagitan ng pagtawag sa telepono o pagpapadala ng sulat. Kung magsasampa ka ng apela sa pamamagitan ng telepono, dapat mong ipadala ang iyong nakasulat at pirmadong apela pagkatapos ng iyong tawag. Magbibigay sa iyo ng libreng tulong ang Plano kung kailangan mo ng tulong.  
· Para magsampa ng apela sa telepono: Tumawag sa Serbisyo para sa Kostumer (Consumer Assistance) sa mga oras na ito: 9:00 ng umaga – 5:00 ng hapon, Lunes-Biyernes, sa numerong 1-800-779-0787. O kaya, kung may problema ka sa pandinig o pagsasalita, tumawag lamang sa 711. 
· Para maghain ng nakasulat na apela: Sagutan ang pormularyo ng apela (appeal form) o sumulat ka sa iyong Plano at ipadala ito sa: 
Consumer Assistance
2000 Embarcadero Ste. 400 

Oakland, CA 94606 
May mga pormularyo ng apela (appeal forms) ang iyong tagapagbigay ng serbisyo ng plano. Maaari ring ipadala sa iyo ng Serbisyo para sa Kostumer (Consumer Assistance) ang pormularyo.   
Maaari kang personal na magsampa ng ng apela. O kaya ay hilingin sa ibang tao, tulad ng isang kamag-anak, kaibigan, tagapagtanggol, tagapagbigay ng serbisyo, o abogado na magsampa ng apela para sa iyo. “Awtorisadong kinatawan (authorized representative)” ang tawag sa taong ito. Maaari kang magpadala ng anumang impormasyong nais mong suriin o rebyuhin ng Plano. Ibang tagapagbigay ng serbisyo o provider kaysa sa unang nagbigay ng desisyon sa iyong kaso ang magsusuri ng iyong apela.
May 30 araw ang iyong Plano para sagutin ka. Pagdating ng takdang araw, makakatanggap ka ng sulat ng “Abiso tungkol sa Resolusyon ng Apela (Notice of Appeal Resolution).” Ipapaalam sa iyo ng sulat na ito kung ano ang desisyon ng Plano.  Kung wala kang matanggap na sulat tungkol sa desisyon ng Plano sa loob ng 30 araw, maaari kang humiling ng isang “Pagdinig ng Estado (State Hearing)” at susuriin ng isang hukom/huwes ang iyong kaso. Mangyaring basahin ang seksyon sa ibaba para malaman ang paraan ng paghiling ng Pagdinig ng Estado/State Hearing.
AGARANG MGA APELA (EXPEDITED APPEAL)
Kung sa palagay mo ay makakasama sa iyong kalusugan ang 30 araw na paghihintay, maaari kang makakuha ng kasagutan sa loob ng 72 oras. Sa pagsampa mo ng iyong apela, sabihin kung bakit makakasama sa iyong kalusugan ang matagal na paghihintay. Siguraduhing mong humingi ng “agarang apela (expedited appeal).” 
PAGDINIG NG ESTADO (STATE HEARING)
Kung nagsampa ka ng apela at nakatanggap ka ng sulat na “Abiso tungkol sa Resolusyon ng Apela (Notice of Appeal Resolution)” na nagsasabing hindi pa rin magbibigay ng mga serbisyo ang iyong Plano, o kaya ay wala kang natanggap na sulat na nagbibigay ng impormasyon sa yo tungkol sa desisyon at nakalipas na ang 30 araw, maaari kang humiling ng isang “Pagdinig ng Estado” at susuriin ng isang hukom ang iyong kaso. Hindi mo kailangang bayaran ang Pagdinig ng Estado.
Dapat mong hilingin ang Pagdinig ng Estado sa loob ng 120 araw mula sa petsa ng sulat ng “Abiso tungkol sa Resolusyon ng Apela (Notice of Appeal Resolution).” Maaari kang humiling ng Pagdinig ng Estado sa pamamagitan ng telepono, elektroniko, o sulat:  

· Sa telepono: Tumawag sa 1-800-952-5253. Kung hindi ka makapagsalita o makarinig nang maayos, tumawag lamang sa TTY/TDD 1-800-952-8349. 

· Sa paraang elektroniko: Maaari kang humiling ng Pagdinig ng Estado online. Mangyaring puntahan ang website ng Kagawaran ng Serbisyong Panlipunan ng California (California Department of Social Services) para sagutan ang isang pormularyong elektroniko: https://secure.dss.cahwnet.gov/shd/pubintake/cdss-request.aspx
· Sa paraang nakasulat: Sagutan ang pormularyo ng Pagdinig ng Estado o magpadala ng sulat sa:  


California Department of Social Services


State Hearings Division

P.O. Box 944243, Mail Station 9-17-37


Sacramento, CA  94244-2430

Huwag kalimutang ilagay ang iyong pangalan, address, numero ng telepono, Petsa ng Kapanganakan, at ang dahilan kung bakit nais mong humiling ng Pagdinig ng Estado. Kung tinutulungan ka ng ibang tao na humiling ng Pagdinig ng Estado, ilagay din ang kanyang pangalan, address, at numero ng telepono sa pormularyo o sulat. Kung kailangan mo ng tagasalin o interpreter, sabihin kung ano iyong wika o lenggwaheng ginagamit. Hindi mo kailangang magbayad ng tagasalin. Ikukuha ka namin ng tagasalin.  

Pagkatapos mong humiling ng Pagdinig ng Estado, maaaring abutin ng 90 araw ang proseso ng pagpasiya tungkol sa iyong kaso at pagpapadala ng kasagutan sa iyo. Kung sa palagay mo ay makakasama sa iyong kalusugan ang paghihintay nang ganoon katagal, maaari kang makakuha ng kasagutan sa loob ng tatlong araw ng trabaho. Maaari mong hilingin sa iyong tagapagbigay ng serbisyo o Plano na sumulat ng liham para sa iyo o ikaw mismo ang sumulat nito. Ang sulat ay dapat na magbigay ng detalyadong paliwanag kung bakit ang paghihintay ng 90 araw ay labis na makakasama sa iyong buhay, sa iyong kalusugan, at sa iyong kakayahang makuha, mapanatili, o maibalik muli ang pinakamabuting paraan ng pamumuhay. Pagkatapos nito, humiling ka ng “agarang pagdinig (expedited hearing)” at isama mo sa iyong liham ang iyong kahilingan para sa pagdinig ng estado.
Awtorisadong Kinatawan (Authorized Representative)
Maaaring ikaw mismo ang magsalita sa Pagdinig ng Estado. O maaari ring magsalita para sa iyo ang ibang tao, tulad ng isang kamag-anak, kaibigan, tagapagtanggol, tagapagbigay ng serbisyo, o abogado. Kung nais mong magsalita para sa iyo ang ibang tao, dapat mong ipaalam sa opisina ng Pagdinig ng Estado (State Hearing office) na pinahihintulutan mo ang taong ito na magsalita para sa iyo. Tinatawag na “awtorisadong kinatawan (authorized representative)” ang taong ito. 

TULONG NG SERBISYONG LEGAL
Maaari kang makatanggap ng libreng tulong ng serbisyong legal. Maaari mo ring tawagan ang lokal na programa ng Tulong ng Serbisyong Legal (Legal Aid program) sa iyong county sa 1-888-804-3536.

Alameda County Behavioral Health Care Services

A Department of Alameda County

Health Care Services Agency

